
Shri Jagadisha Shatakam

ಶ್ರೀಜಗದೀಶಶತಕಂ

ಯದ್ಭಾಸಾನುವಿಭಾತಿ ವಿಶ್ವಮಖಿಲಂ ಸಾರ್ಕೇಂದುತಾರಾಗಣಂ
ಯತ್ಕಿಂಚಿದ್ಭ್ರುಕುಟೀಕಟಾಕ್ಷಕಲಯಾ ನಾಶೋದ್ಭವೌ ಪಾಲನಂ .

ಯತ್ಪಾದಾಂಬುಜಧೂಲಿಧಾರಣವಶಾತ್ಕುರ್ವಂತ್ಯ ಯತ್ನಂ ಸುರಾ-
ಸ್ತಂ ನೀಲಾಚಲವಾಸಿನಂಯದುಪತಿಂ ವಂದೇ ಜಗದ್ವಂದಿತಂ .. 1..

ಯಂ ಸಿದ್ಧಾ ಮುನಯಃ ಸುರಾಸುರಗಣಾ ಗಂಧರ್ವಯಕ್ಷೋರಗಾಃ
ಸೇಶಾನಾಃ ಸಚತುರ್ಮುಖಾಃ ಪ್ರತಿದಿನಂ ಧ್ಯಾಯಂತಿ ಶಂಪ್ರಾಪ್ತಯೇ .

ವಿಜ್ಞಾನೇನ ವಿರಾಗಯೋಗತಪಸಾ ಜಾನಂತಿ ಕಿಂಚಿತ್ಪದಂ
ತಂ ನೀಲಾಚಲವಾಸಿನಂಯದುಪತಿಂ ವಂದೇ ಜಗದ್ವಂದಿತಂ .. 2..

ಯಃ ಪೂರ್ವಂ ಜಗತಾಮನಾದಿರಮಲೋಽನಂತಃ ಪರೋ ಮಧ್ಯಗಃ
ಸ್ರಷ್ಟಾ ಗೋಪಯಿತಾ ಕಟಾಕ್ಷಕಲಯಾ ಹಂತಾ ನಿಯಂತಾ ವಿಭುಃ .
ಯೋ ಧಾತಾ ಧ್ರುವಧರ್ಮಧಾರಕನೃಣಾಂ ಶಶ್ವದ್ವಿಹರ್ತಾ ಸ್ವದೃಕ್
ತಂ ನೀಲಾಚಲವಾಸಿನಂಯದುಪತಿಂ ವಂದೇ ಜಗದ್ವಂದಿತಂ .. 3..

ಯಃ ಸ್ವಾಮೀ ಭುವನಸ್ಯ ಗಂ ಮುನಿಗಣಾ ಧ್ಯಾಯಂತಿಯೇನಾವಿತಾ
ಯಸ್ಮೈ ದೇವಗಣಾ ಹರಂತಿ ಸುಬಲಿಂಯಸ್ಮಾಜ್ಜಗಜ್ಜಾಯತೇ .

ಯಸ್ಯಾಭಾಪರಿಪೂರಿತಂ ಜಗದಿದಂಯಸ್ಮಿಂಶ್ಚ ತಲ್ಲೀಯತೇ
ತಂ ನೀಲಾಚಲವಾಸಿನಂಯದುಪತಿಂ ವಂದೇ ಜಗದ್ವಂದಿತಂ .. 4..

ಯನ್ಮಾಯಾಪರಿಮೋಹಿತಾಃ ಸುರಗಣಾ ಗಂಧರ್ವವಿದ್ಯಾಧರಾ
ಯೋಗೀಶಾ ಋಷಯೋಽಸುರಾಶ್ಚ ಪುರುಷಾ ಯೇ ಸ್ಥಾವರಾ ಜಂಗಮಾಃ .
ಜಾಯಂತೇ ಪರಿತೋ ಭ್ರಮಂತಿ ಜಗತಿ ದ್ವಂದ್ವೇ ಮ್ರಿಯಂತೇ ಸದಾ
ತಂ ನೀಲಾಚಲವಾಸಿನಂಯದುಪತಿಂ ವಂದೇ ಜಗದ್ವಂದಿತಂ .. 5..

ಸಾಕ್ಷೀ ಸರ್ವಗತಃ ಪ್ರಭುಃ ಪ್ರಕೃತಯಃ ಸರ್ವೇಶ್ವರೇಶಃ ಸುಧೀಃ
ದಿವ್ಯೈರ್ಮಂಗಲಮೂರ್ತಿಮದ್ಗುಣಗಣೈಃ ಸಂಸೇವಿತೋಽಜಸ್ತು ಯಃ .
ವೇದೈಶ್ಚೋಪನಿಷದ್ಭಿರೀರಿತಯಶಾಃ ಸಂಚಿದ್ಧನಾನಂದಕ-
ಸ್ತಂ ನೀಲಾಚಲವಾಸಿನಂಯದುಪತಿಂ ವಂದೇ ಜಗದ್ವಂದಿತಂ .. 6..

ಯಃ ಪಾತಾಲಪದೋ ಮಹೀ ಕಟಿತಟಃ ಸ್ವರ್ಲೋಕಶೀರ್ಷೋಽಸ್ತು ಯಃ
ಮಾರ್ತಾಂಡೇಕ್ಷಣದಿಕ್ಶ್ರುತಿಶ್ರುತಿಮುಖೋ ಗೀರ್ವಾಣವಾಹಾಂಕಧೀಃ .

ಶ್ರೀಜಗದೀಶಶತಕಂ

ಮಾಯಾಕ್ರೀಡನಕೋ ಜಗದ್ವಪುರಜೋ ಹೀನೋಹ್ಯದಿವ್ಯೈರ್ಗುಣೈ
ಸ್ತಂ ನೀಲಾಚಲವಾಸಿನಂಯದುಪತಿ ವಂದೇ ಜಗದ್ವಂದಿತಂ .. 7..

ಯಚ್ಛಕ್ತ್ಯಾ ಹರತೇ ಹರೋ ವಿಧಿರಪಿ ಸ್ರಷ್ಟಾ ಚ ಶಾಸ್ತಾ ಯಮೋ
ವಹ್ನಿರ್ದಾಹಯತೇ ಶಶೀ ಸುಖಯತೇ ವಾಯುಃ ಪ್ರವಾತ್ಯಂಜಸಾ .

missing line in the manuscript

ತಂ ನೀಲಾಚಲವಾಸಿನಂಯದುಪತಿಂ ವಂದೇ ಜಗದ್ವಂದಿತಂ .. 8..

ಯತ್ಪಾದಪಂಕಜಪರಾಗವಿಮಿಶ್ರತೋಯಂ
ಬ್ರಹ್ಮಾಂಡಮಂಡಲಮಖಂಡಲಮಾವಿರಿಂಚಂ .

ಸ್ತಂಬಾಂತಮಾಶು ಹಿ ಪುನಾತಿ ನ ಭೇದಭಾವಂ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 9..

ಯತ್ಪಾದಪಂಕಜಜಲಂ ಚತುರಾನನೋಽಸೌ
ಶುದ್ಧೇ ಕಮಂಡಲುಮುಖೇ ಸುತರಾಂ ದಧಾರ .

ಅದ್ಯಾಪಿ ಮೂರ್ಧನಿ ಶಿವೋ ವಹತೀಷ್ಟರೂಪಂ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 10..

ಯತ್ಪಾದತೀರ್ಥಮಮಲಂ ಪರಮಾದರೇಣ
ಸಪ್ತರ್ಷಯಃ ಪ್ರತಿದಿನಂ ಶಿರಸಾ ವಹಂತಿ .

ವಿಜ್ಞಾನನಿರ್ಗತಮಲಾಃ ಸುಪವಿತ್ರತಾಯೈ-
ವ ನ್ದೇ ಪ್ರಭುಂ ಪತಿತಪಾವನನಾಮಧೇಯಂ .. 11..

ಸನ್ನಾಮಕೀರ್ತನನಿರಂತರಲಬ್ಧಿಭಾತ್ರಾತ್
ಗಾತ್ರಾದ್ದ್ರುತಂ ಕಲುಷಿಣಾಂ ಸಕಲಾನ್ಯಘಾನಿ .

ದಂದಹ್ಯಮಾನತನುಭಿಃ ಪರಿನಿಸ್ಸರಂತಿ
ವಂದೇ ಪ್ರಭುಂ ಪತಿತಪಾವನನಾಮಧೇಯನ್ .. 12..

ಯನ್ನಾಮಮಂಗಲಮಮಂಗಲಭಂಗಕಾರ-

ಮುಚ್ಚಾರಣೇನ ಖಲು ಪಾತಕಿನಾಂ ಮುಖೈಶ್ಚ .
ಸದ್ಯಃ ಪುನಾತಿ ಶಬರಾನ್ಯವನಾನಧರ್ಮಾನ್
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 13..

ಯಸ್ಯೈಕವಾರಮಮಲಂ ಸ್ಮರಣಂ ಹಿ ಪುಂಸಾಂ
ಸದ್ಯಃ ಕ್ಷಿಣೋತಿ ಸಕಲಂ ದುರಿತಂ ಚ ದುಃಖಂ .

ಯಃ ಸ್ವಂ ಕರೋತಿ ನಯತಿ ಪ್ರಣತಂ ಸ್ವಧಾಮ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 14..

ಯಜ್ಜನ್ಮಕೋಟಿಸುಕೃತೇನ ಯದಾ ಕದಾಪಿ
ತಿರ್ಯಙ್ನೃದೇವಗಣ ಸಂತತಿಭೂತಿ ಭಾಜಃ .

ಶ್ರೀಜಗದೀಶಶತಕಂ

ತ್ವತ್ಪಾದಸೇವನಮಭೂತ್ ಸ ಪುಮಾನ್ ವಿಮುಕ್ತೋ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 15..

ಯದ್ವರ್ಷಮಾಸದಿನಯಾಮಮುಹೂರ್ತಮಾತ್ರೇ
ಯೈಃ ಕೈಃ ಪ್ರಯತ್ನವಿಧಿಭಿಸ್ತವ ಪೂಜನಂ ಸ್ಯಾತ್ .

ಸರ್ವಂ ಬಭೂವ ಸುಕೃತಂ ಪುರುಷಸ್ಯ ತಸ್ಯ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 16..

ಧನ್ಯಃ ಪುಮಾನ್ ಧರಣಿಧರ್ಮಧರೋ ಧ್ರುವೋಽಸೌ
ತ್ವಾಂ ಶರ್ಮದಂ ನಮತಿಯಃ ಶಿರಸೈಕದಾಪಿ .

ಪಾರಂ ಪ್ರಯಾತಿ ದುರವಾಪಜಗನ್ನದೀಶಾತ್
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 17..

ಸಾಂಕೇತ್ಯಹೇಲನವಿಮನ್ಯುಗತೇ ಚ ಹಾಸ್ಯೇ
ದುಃಖಾದ್ಯನಂತಸಮಯೇ ಪತಿತೋಽಪಿಯಸ್ತ್ವಂ .

ದಾಸಸ್ತವೇತಿ ವದತೇ ತ್ವಭಯಂ ದದಾಸಿ
ವದೇ ಪ್ರಭುಂ ಪತಿತಪಾವನನಾಮಧೇಯಂ .. 18..

ಬ್ರಹ್ಮೇಂದ್ರಶಂಭುಸನಕಾದಿಸುರರ್ಷಯೋಯಂ
ನ ಪ್ರಾಪ್ನುವಂತಿ ತಪಸಾ ನಿಯಮಾದಿಯೋಗೈಃ .
ಸಖ್ಯಂ ವಿಧಾಯ ಪುರುಷೋ ರಮತೇ ಹಿ ತೇನ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 19..

ಆತ್ಮಾರ್ಪಣಾಂ ಹಿ ಕುರುತೇ ಪುರುಷಸ್ತು ಯಸ್ತೇ
ಸ್ವಾತ್ಮಾರ್ಪಣಂ ತ್ವಮಪಿ ದೇನ ಕರೋಷಿ ತಸ್ಮೈ .

ಶ್ರೇಷ್ಠಂ ತು ತಂ ತ್ವಮನುಗಚ್ಛಸಿ ಸರ್ವದೈವ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 20..

ಸ್ತ್ರೈಣೋ ಧನಾಂಧಮದಿರಾವಶಸಂಪ್ರಮತ್ತಃ
ಪಾಪೀ ತ್ವಜಾಮಿಲಶಠಃ ಕಥನಾತ್ತು ಯಸ್ಯ .
ನಾಮ್ನೋ ಜಗಾಮ ಪದವೀಂ ಮುನಿಭಿರ್ದುರಾಪಾಂ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 21..

ವಿಪ್ರಾಮಿಷಂ ತ್ವಯಿ ಸಮರ್ಪಿತವಾನ್ ಪರೇಣ
ಪ್ರೇಮ್ಣಾ ಪಿಶಾಚಕುಲಜಃ ಶ್ರುತಿಬದ್ಧಘಂಟಃ .
ಆಲಿಂಗ್ಯ ತಂ ನಿಜಜನಂ ಕೃತವಾನ್ ಸುದೋರ್ಭ್ಯಾಂ .

ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 22..

ದೀನೋಽತಿಜೀರ್ಣವಸನಃ ಕ್ಷುಧಯಾ ಕೃಶೋಽಪಿ
ಸಂದತ್ತತಂಡುಲ ಉದಾರಮತಿಃ ಸುದಾಮಾ .

ಶ್ರೀಜಗದೀಶಶತಕಂ

ಉತ್ಪಾಪವಿಸ್ಮೃತರಮಃ ಪರಿಷಸ್ವಜೇಯೋ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 23..

ಭೋಜೇಂದುದಾಸ್ಯನಿರತಾ ಮಲಿನಾತಿನೀಚಾ
ಕುಬ್ಜಾ ತು ಯಾ ಮಧುಪುರೇ ಪಥಿ ತಾಂ ವಿಲೋಕ್ಯ .
ಗತ್ವಾ ಗೃಹಂ ಕಮಲಯಾ ಸದೃಶೀಂ ವ್ಯಧಾದ್ಯಃ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 24..

ಜಾತ್ಯಾ ತು ವಾಯಕವರಂ ಹತಧರ್ಮಲೇಶಂ
ಗತ್ವಾ ತದೀಯಭವನೇ ಕೃತವಾನ್ ಸಕಂಪಃ .
ವಸ್ತ್ರಾಣಿ ತದ್ವಿರಚಿತಾನಿ ದಧಾರ ದೇಹೇ
ವಂದೇ ಪ್ರಭುಂ ಪತಿತತಪಾವನನಾಮಧೇಯಂ .. 25..

ನೀಚೋ ನಿಷಾದಕುಲಜೋ ಜಲಜೀವಭೋಕ್ತಾ
ಜಗ್ರಾಹ ತತ್ಕರಸಮರ್ಪಿತಕಂದಮೂಲಂ .

ಕೃತ್ವಾ ಸಖಾಯಮತುಲಂ ಪರಿಷಸ್ವಜೇಯೋ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 26..

ಮಾಂಸಾದಕಂ ವನಚರಂ ದುರಿತೌಘಯುಕ್ತಂ
ಗೃಧ್ರಂ ಜಟಾಯುಷಮಲಂ ಪರಿರಭ್ಯ ದೋರ್ಭ್ಯಾಂ .

ತಸ್ಮೈ ದದೌ ಪರಗತಿಂ ಪತಿದುರ್ಲಭಾಂಯೋ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 27..

ವಿಜ್ಞಾನಭಕ್ತಿವಿರತೀಷ್ಟಸುಧರ್ಮಹೀನಾ
ನೀಚಾ ಮಹಾವನಚರೀ ಶಬರೀ ಹಿ ತಸ್ಯೈ .

ಭುಕ್ತ್ವಾ ತದರ್ಪಿತಫಲಂ ಪ್ರದದೌ ಗತಿಂಯೋ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 28..

ಸ್ವಪ್ನೇಽಪಿ ದರ್ಶನಮಮಂಗಲದಂ ವದಂತಿ
ಯೇಷಾಂ ಬುಧಾಃ ಸ್ಮರಣತೋ ಹ್ಯಶುಭಾನಿ ಲೋಕೇ .

ತೈರ್ವಾನರೈಃ ಸಹ ಚಕಾರ ಸುಮಿತ್ರತಾಯೈ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 29..

ದುಷ್ಟಾನುಜಂ ರಜನಿಕಾಚರವಂಶಜಾತಂ
ಪಾದಾಂತಿಕೇ ನಿಪತಿತಂ ಭರತೇನ ತುಲ್ಯಂ .

ಉತ್ಥಾಪ್ಯ ತಂ ಸ್ವಭುಜತಃ ಪರಿಷಸ್ವಜೇಯೋ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 30..

ಜಾತ್ಯಾ ತು ಗೋಪಕುಲಜಾಃ ಪರಧರ್ಮಹೀನಾ
ಗೋಪಾಶ್ಚ ಗೋಪವನಿತಾಸ್ತುಲಸೀವನೇ ತೈಃ .

ಚಿಕ್ರೀಡ ರಾಸಪರಿಮಂಡಲಮಂಡಿತೋಯೋ .

ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 31..

ವಾಪೀ ಮಹಾವಿಷಧರಃ ಕಿಲ ಕಾಲಿಯೇನ
ಸಂಪ್ಲುತ್ಯ ಭಾಸ್ಕರಸುತಾಹ್ರದನೀರಮಧ್ಯೇ .

ಸಂಸ್ಕೃತ್ಯ ತತ್ಫಣಗಣೇಷ್ವಭಯಂ ದದೌಯೋ
ವಂದೇ ಪ್ರಭುಂ ಪತಿತಪಾವನನಾಮಧೇಯಂ .. 32..

ಕಿಂ ಕಿಂ ಬ್ರವೀಮಿ ಪತಿತೋದ್ಧರಣಂ ಹಿ ಲೋಕೇ
ಯದ್ಯತ್ತ್ವಯಾ ಕೃತಮನಂತಚತುರ್ಮುಖೇಷು .

ತಸ್ಮಾತ್ ತ್ವದೀಯಚರಣಂ ಶರಣಂ ಗತೋಽಹಂ
ಮಾಮುದ್ಧರಸ್ವ ಕೃಪಯಾ ಜಗದೀಶಕೃತ್ಯ .. 33..
ನ ತ್ವತ್ಸಮಃ ಪತಿತಪಾವನಕಾರ್ಯಕಾರೀ
ನಾಸ್ಮಾದೃಶೋ ಜಗತಿ ಸಂಪತಿತೋಽವನೀಶಃ .

ಮಾಮುದ್ಧರರವ ಕೃಪಯಾ ಜಗದೀಶಕೃತ್ಯ .. 34..
ಅನ್ವೇಷಿತಂ ಭುವನಮೇತದತೀವ ಬುದ್ಧ್ಯಾ
ಸ್ವೋದ್ಧಾರಕಾರಣಕೃತೇ ಭವತೋ ವಿನಾ ಮೇ .

ದೃಷ್ಟೋ ನ ಕೋಪಿ ಪತಿತೋದ್ಧರಣೇ ಸಮರ್ಥೋ
ಮಾಮುದ್ಧರಸ್ವ ಕೃಪಯಾ ಜಗದೀಶಕೃತ್ಯ .. 35..
ಕಾಮಸ್ಯ ಪಾಶವಲಿತಂ ಚಪಲಂ ಮನೋ ಮೇ
ಸಂಘಾವತೀಷ್ಟವಿಷಯೇಷು ವದಾಮಿ ಸತ್ಯಂ .

ಪ್ರಾಪ್ಸ್ಯಾಮಿ ಕೇನ ವಿಧಿನಾ ಗತಿಮುತ್ತಮಾಂ ತೇ
ಮಾಮುದ್ಧರಸ್ವ ಕೃಪಯಾ ಜಗದೀಶಕೃತ್ಯ .. 36..
ತ್ವಂ ಸರ್ವದಿವ್ಯಗುಣವೃಂದಸಮನ್ವಿತೋಽಸಿ
ತೈಃ ಸರ್ವಗರ್ಹಿತಗುಣೈರ್ವಲಿತಸ್ತಥಾಹಂ .

ಲಜ್ಜಾವನಂ ತವ ಕರೇ ಮಮ ಸರ್ವಥಾಸ್ತಿ
ಮಾಮುದ್ಧರಸ್ವ ಕೃಪಯಾ ಜಗದೀಶಕೃತ್ಯ .. 37..
ಸೂರ್ಯೋಯಥಾ ಸ್ವಕಿರಣೈಃ ಸ್ಪೃಶತೀಷ್ಟನೇಷ್ಟಂ .

ಸಂಶೋಷಯನ್ನ ಹಿ ಕರೋತಿ ಕದಾಪಿ ಭೇದಂ .

ವಿಸ್ಮೃತ್ಯ ತದ್ವದಗುಣಂ ಮಮ ನೈಜರೀತ್ಯಾ
ಮಾಮುದ್ಧರಸ್ವ ಕೃಪಯಾ ಜಗದೀಶಕೃತ್ಯ .. 38..
ಶೋಚಾಮಿ ತನ್ನಿಜಗುಣಾನವಲೋಕ್ಯ ದುಷ್ಠಾನ್
ಪಾಪಂ ಕರೋಮಿ ಖಲುಯದ್ವಶಗೋಽಹಮದ್ಯ .

ಮಾಮುದ್ಧರಸ್ವ ಕೃಪಯಾ ಜಗದೀಶಕೃತ್ಯ .. 43..
ತವ ದಯಾ ನ ಹಿ ಚೇದವನೀತಲೇ
ಮಮ ಸಮಾನ್ ಜಗತೀತಲಪಾಮರಾನ್ .

ಅತಿಪುನೀತ ದಯಾವಶಗೋ ಹಿ ಕಃ

ಸಕಲಕಾರಣಕಾರಣಕಾರಣಾಃ
ಪತಿತತಾರಣತಾರಣತಾರಣಾಃ .
ನಿಖಿಲಭಾವನಭಾವನಭಾವನಾಃ

ವಿಪುಲಜೀವನಜೀವನಜೀವನೋ
ಜನವಿಲೋಪನಲೋಪನಲೋಪನಃ .

ಅವನಿಪೋಷಣಪೋಷಣಪೋಷಣಃ

ನಿಬಿಡನೀರದಸನ್ನಿಭಮದ್ಭುತಂ
ವಿಪುಲಚಾರುಚತುರ್ಭುಜಶೋಭಿತಂ .

ಜನದಯಾಪರಿಪೂರ್ಣಶರೀರಕಂ
ತಮವಲೋಕಿತುಮುತ್ಸಹತೇ ಮನಃ .. 50..
ಜ್ವಲಿತರತ್ನವಿಭಾಸಿತಭಾಸಿತಂ
ಮಕುಟಮಂಡಿತಮಸ್ತಕಮಿಷ್ಟದಂ .

ಸುಭಗಕುಂಡಲಮಂಡಲಗಂಡಕಂ
ತಮವಲೋಕಿತುಮುತ್ಸಹತೇ ಮನಃ .. 51..
ಸ್ಮಿತಮುಖಂ ಸರಸೋರುಹಲೋಚನಂ
ರುಚಿರನಾಸಿಕಯಾ ಪರಿರಾಜಿತಂ .

ಅತಿವಿಶಾಲಸುಫಾಲವಿಶೋಭಿತಂ
ತಮವಲೋಕಿತುಮುತ್ಸಹತೇ ಮನಃ .. 52..
ಉರಸಿ ಹಾರವಿಹಾರಮನೋಹರಂ
ತುಲಸಿಕಾವನಮಾಲಿಕಯಾನ್ವಿತಂ .

ಕಲಿತಕೌಸ್ತುಭಕಂಠದರೋಪಮಂ
ತಮವಲೋಕಿತುಮುತ್ಸಹತೇ ಮನಃ .. 53..
ಕನಕಸೂತ್ರನಿಬದ್ಧಕಟಿಸ್ಥಲಂ
ವಿಮಲಪೀತಪಟೇನ ವಿರಾಜಿತಂ .

ವಿಲಸಿತಂ ಭುಜಬದ್ಧಶುಭಾಂಗದಂ
ತಮವಲೋಕಿತುಮುತ್ಸಹತೇ ಮನಃ .. 54..
ಕಟಕಶೋಭಿತಪಾಣಿತಟಂ ಶುಭಂ
ದರಗದಾಸಿಸುಚಕ್ರಶರಾಸನೈಃ .

ಅತಿವಿರಾಜಿತಮೂರ್ತಿಮನುತ್ತಮಂ
ತಮವಲೋಕಿತುಮುತ್ಸಹತೇ ಮನಃ .. 55..
ಕುಟಿಲಕುಂತಲಮಂಡಲಮಂಜುಲಂ
ಭ್ರುಕುಟಿಭಾವಿತಕರ್ಣಮಹಾಶಯಂ .

ಹೃದಿ ಸುಪಾಂಡರಲಕ್ಷಣಲಕ್ಷಿತಂ
ತಮವಲೋಕಿತುಮುತ್ಸಹತೇ ಮನಃ .. 56..
ಭವವಿಲಾಸನಿರಾಸವಿಧಾಯಕಂ
ಮುನಿಗಣಾಮಲಮಾನಸಮಾನಸಂ .

ಲಸಿತನೂ ಪುರಯುಗ್ಮಪದಾಂಬುಜಂ
ತಮವಲೋಕಿತುಮುತ್ಸಹತೇ ಮನಃ .. 57..
ಚಂದ್ರಾಂಶುಗೌರೇಣ ಸುನೀಲವಾಸಸಾ
ಮದಾವಿಘೂರ್ಣಾರುಣದಿವ್ಯಚಕ್ಷುಷಾ .

ರಾಮೇಣಯುಕ್ತಂ ಕೃತದಾಸಮುಕ್ತಂ
ಶ್ರೀಮಜ್ಜಗನ್ನಾಥಮಹಂ ನಮಾಮಿ .. 58..

ಜಗಜ್ಜನನ್ಯಾ ಕರುಣಾಗ್ರಗಣ್ಯಯಾ
ಸುಭದ್ರಯಾ ಶೋಭಿತದಕ್ಷಭಾಗಂ .

ಪ್ರಪನ್ನಪಾಲಂ ಪತಿತಾರ್ತಿಹಾರಿಣಂ
ಶ್ರೀಮಜ್ಜಗನ್ನಾಥಮಹಂ ನಮಾಮಿ .. 51..

ದಯಾವಿಧಾನೇನ ಸುದಾಸಕಾಮದಂ
ಮಹಾಪ್ರಸಾದೇನ ಭವಾಪಹಾರಿಣಂ .

ವಿಮುಕ್ತಿದಂ ನೀಲಗಿರೌ ನಿವಾಸಿನಂ
ಶ್ರೀಮಜ್ಜಗನ್ನಾಥಮಹಂ ನಮಾಮಿ .. 60..

ಪಾಪಪ್ರಣಾಶಾಯ ಜಗಜ್ಜನಾನಾಂ
ಸಂರಾಜತೇಯೋಽನ್ಧಿತಟೇ ದಯಾಲುಃ .
ತಮುದ್ಧರಂತಂ ಪತಿತಾನಘೌಘಾತ್
ಶ್ರೀಮಜ್ಜಗನ್ನಾಥಮಹಂ ನಮಾಮಿ .. 61..

ರತ್ನಾಸನಸ್ಥಂ ಪ್ರಣವಸ್ವರೂಪಂ
ಸತಾಂ ಗತಂ ದೀನದಯಾನಿಧಾನಂ .

ಪ್ರದರ್ಶಯನ್ ಸ್ವಸ್ಯ ವಪುರ್ಜನೇಭ್ಯಃ
ಶ್ರೀಮಜ್ಜಗನ್ನಾಥಮಹಂ ನಮಾಮಿ .. 62..

ಯಾ ಜ್ಞಾನಯೋಗೇನ ವಿರಾಗಭಕ್ತ್ಯಾ
ಗತಿರ್ಭವತ್ಯಬ್ದಶತೈರ್ಮುನೀನಾಂ .

ಯೇ ಪಾಪಿನರತ್ಯಕ್ತಸಮಸ್ತಸತ್ಕ್ರಿಯಾ

ಮಹಾಪ್ರಸಾದೇನ ಪುನಾತಿ ತಾನ್ಯಃ

ಯಥಾಂಬರಂ ವೈ ಗತಿರಸ್ತಿ ಪಕ್ಷಿಣಾಂ

ಗತಿಸ್ತ್ವಮೇವಾಸಿ ತಥಾ ನ ಚಾನ್ಯಃ .. 66..
ಅನ್ಯಃ ಸಮರ್ಥೋ ಭುವಿ ಕೋಽಪಿ ನಾರಿತ
ಯಉದ್ಧರೇನ್ಮಾಂ ಕೃಪಯಾತಿಪಾಪದ್ಮಂ .

ಯೋಮಾಂ ತವಾಸ್ಮೀತಿ ಜನಃ ಪ್ರಯಾಚತೇ
ತಸ್ಮೈ ದದಾಮೀತ್ಯಭಯಂ ವ್ರತಂ ಸೇ .

ತ್ಯಕ್ತ್ವಾ ಸುಧರ್ಮಾನಖಿಲಾನ್ ಜನೋ ಯದಾ-

